
     ... Торғай түлегі – жыр қыраны [Мәтін] : (ақын, журналист, аудармашы, 

драматург  Серік Тұрғынбековтың  75 жасқа толуына арналған) : 

библиографиялық көрсеткіш / Арқалық қаласындағы Облыстық № 2 әмбебап 

ғылыми кітапханасы, Әдістеме-библиография бөлімі ;  

[құраст.; Г. К. Сейтқожина ; шығарылымға жауапты К. Б. Борибаева ; ред.  

Ә. Қ. Ахметжанова]. – Арқалық : [б.б.], – 44 б. сурет. – қазақ тілінде. 

 

 

 

 

 

       ...Әдістеме-библиография бөлімі ақын, журналист, аудармашы, драматург  

Серік Тұрғынбековтың  75 жасқа толуына арналған библиографиялық 

көрсеткішін дайындады. 

         Библиографиялық көрсеткішке Серік Тұрғынбековтың өмірі мен 

шығармашылығы жайындағы мағлұматтар берілген. 

       Арқалық қаласындағы облыстық № 2 әмбебап ғылыми кітапханасы                     

ақын, журналист, аудармашы, драматург, жерлесіміз   

Серік Сәрсенұлы Тұрғынбековтың 75 жасқа толуына арналған 

библиографиялық көрсеткішін әзірлеп оқырман назарына ұсынды. 

Библиографиялық көрсеткішке ақынның өмір жолы мен  

шығармашылығы жайындағы мағлұматтар берілген. 

Көрсеткішке 1972 жылдан бастап 2020 жылдың желтоқсан аралығында 

баспасөзде жарияланған ақынның өлеңдері, мақалалары мен кітапхана қорында 

бар материалдар енгізілген, интернет-материалдардың ресурстары 

пайдаланылған.  

Әдебиеттер бөлімдер бойынша жүйеге келтірілген, бөлім ішіндегі 

материалдар хронологиялық ретпен орналастырылған.  

Бөлімдер Серік Тұрғынбековтың жыр жолдарының, мерзімді басылым 

бетіндегі жарияланымдарының, оның өмірі мен шығармашылығы жайындағы 

кітаптары мен мақалаларының, сондай-ақ әңгімелері мен сұхбаттарының 

тізімінен тұрады. 

Басылымда материалдар қазақ тілінде берілген. 

          Библиографиялық көрсеткіш мәдениет қызметкерлеріне, әдебиетшілерге, 

оқытушыларға, студенттерге және көпшілік оқырманға арналған. 

  

 

 

 

 

 

 

 

 

 

 

 

 

                             

 

 

 

 

                                                     



                                                 Өлеңнің өрен жүйрігі 
 

     Қазақ поэзиясының ақжал арғымағы атанған ақын, 

Халықаралық «Алаш» сыйлығының, Бүкіл Түрік 

поэзиясы фестивалінің лауреаты, жерлесіміз Серік 

Тұрғынбекұлы 1946 жылы 1 наурызда Қостанай 

облысы, Жанкелдин ауданы Ақшығанақ ауылындағы 

Төлеген қыстауында дүниеге келді.  

      Еңбек жолын туған ауданының «Жаңа өмір» 

аудандық газетінен бастаған (1964–1967).  

       1966 ж. Алматыдағы С. М. Киров ат. ҚазМУ журналистика факультетіне 

қабылданады. 

1967–1973 жж. Қазақ радиосында редактор, 1973–1978 жж. респ. 

«Лениншіл жас» жастар газетінің (қазіргі «Жас Алаш») Торғай, Қостанай обл. 

бойынша меншікті тілшісі болып Арқалыққа аттанады. 1978 ж. Алматыға қайта 

оралып, Республикалық халық шығармашылығы үйінде фольклор бөлімшесіне 

басшылық етті. 1980 ж. Қазақ теледидарының әдеби-драмалық хабарлар Бас 

редакциясында редактор, 1981–1985 жж. ҚазКСР Баспа, полиграфия, кітап 

саудасы істері жөніндегі мем. комитетінің аға редакторы, кейін «Жұлдыз» 

журналында бөлім меңгерушісі болып істеді. «Ақиқат» журналында, Мәдениет 

министрлігінің репертуарлық-редакциялық алқасында, Ғ. Мүсірепов ат. 

балалар мен жастар театрында, ҚазКСР Баспа кітабында түрлі жауапты 

қызметтер атқарды.  

1985 жылдан зейнеткерлік демалысқа шыққанға дейін Астана (қазір Нұр-

Сұлтан) қаласындағы С. Сейфуллин мұражайының директоры болды. 

 Бірнеше жыр жинақтарының авторы. Ақынның алғашқы «Қобыз» атты 

өлеңдер жинағы 1974 ж. жарыққа шықты. Кейінгі жылдары «Көкейкесті» 

(1978), «Торғай толғаулары» (1981), «Жүрегімнің сәулесі» (1983), «Тыңда 

түлегендер (1983), «Кеш келген көктем» (1985), «Сүйген жүрек», «Асан ата 

ізімен», «Жерорта» (1999) және т.б. шығармалары жарық көрді.  

«Махамбет пен Жәңгір хан», «Кейкі батыр», «Сәкен сұңқар» және т.б. 

дастандарының, «Нұрхан», «Мұқағали» пьесаларының авторы.  

Серік Тұрғынбеков қазақ әндерінің авторы ретінде де елге танымал.   

Ақынның аудармасымен А. Твардовскийдің лирикалық өлеңдері «Перзент 

сыры» деген атпен шықты (1984), «Бауырлас жылдар» сериясы бойынша  

П. Богдановтың «Москва үшін шайқас» поэмасы (1985) қазақ 

оқырмандарына ұсынылды.  

       Ақын «Кейкі батыр» тарихи дастаны үшін «Алаш» халықаралық әдеби 

сыйлығын алды (2003), «Махамбет және Жәңгір хан» дастаны ЮНЕСКО 

көлемінде өткен ақын Махамбеттің 200 жылдық мерейтойында «Махамбет» 

сыйлығының иегері атанды (2003), түрік поэзиясының лауреаты. 

«Парасат орденінің иегері (2016). Жангелдин ауданының құрметті азаматы 

(2016).  

         Бірнеше драмалық шығармалары республика театрларында сахналанған.    

                                              

https://kk.wikipedia.org/wiki/%D0%9F%D0%B0%D1%80%D0%B0%D1%81%D0%B0%D1%82_%D0%BE%D1%80%D0%B4%D0%B5%D0%BD%D1%96
https://kk.wikipedia.org/wiki/2016


 

                                        Шығармалары:  

 

1. Тұрғынбекұлы, С. Кейкі батыр [Мәтін] / С. Тұрғынбекұлы ; алғы сөзін     

     жазғ.: Ә. Кекілбайұлы, А. Сейдімбек. – Астана : Фолиант, 2017. – 320 б. 

2. Тұрғынбекұлы, С. Халқым деп соққан жүрегі [Мәтін] : Орал    

     Мұхамеджанов жайлы естеліктер жинағы / [құраст.: С. Тапаев, С.  

     Тұрғынбекұлы]. – Астана : Фолиант, 2015. – 268 б. 

3. Тұрғынбекұлы, С. Таңдамалы [Мәтін] : / С. Тұрғынбекұлы. – Астана :  

     Фолиант, 2014. – Т. 1: Өлеңдер мен балладалар. – 384 б. 

4. Тұрғынбекұлы, С. Таңдамалы [Мәтін] : / С. Тұрғынбекұлы. – Астана :  

     Фолиант, 2014. – Т. 2 : Өлеңдер мен дастандар. – 408 б. 

5. Тұрғынбекұлы, С. Ғарыш – қазақ [Мәтін] : поэма / С. Тұрғынбекұлы. –  

     Астана : Фолиант, 2012. – 136 б. 

6. Тұрғынбекұлы, С. Ақан сері – Балқадиша [Мәтін] : лирикалық поэма /    

     С. Тұрғынбеков. – Астана, 2006. – 68 б. 

7. Тұрғынбекұлы, С. Жерорта [Мәтін] : жыр кітабы / С. Тұрғынбекұлы. –  

     Алматы : Жазушы, 1999. – 208 б. 

8. Тұрғынбекұлы, С. Кейкі батыр [Мәтін] : тарихи дастан / С.  

     Тұрғынбекұлы. – Алматы : Білім, 2001. – 153 б. 

9. Тұрғынбеков, С. Асан ата ізімен [Мәтін] : өлеңдер / С. Тұрғынбеков. –  

     Алматы : Жазушы, 1988. – 104 б. 

10.  Тұрғынбеков, С. Сүйген жүрек [Мәтін] : өлеңдер мен толғаулар / С.     

     Тұрғынбеков. – Алматы : Жалын, 1986. – 128 б. 

11.  Тұрғынбеков, С. Кеш келген көктем [Мәтін] : өлеңдер мен балладалар / 

С.Тұрғынбеков. – Алматы : Жазушы, 1985. – Б. 96. 

12.  Тұрғынбеков, С. Торғай толғаулары [Мәтін] : өлеңдер мен поэма / С.  

      Тұрғынбеков. – Алматы : Жазушы, 1981. – 87 б. 

13.  Тұрғынбеков, С. [Мәтін] : өлеңдер /  С.Тұрғынбеков. – Алматы :  

      Жалын, 1978. – Б. 64. 

14.  Тұрғынбеков, С. Көкейкесті [Мәтін] : өлеңдер / С. Тұрғынбеков. –       

      Алматы : Жалын, 1978. – 64 б. 

15.  Тұрғынбеков, С. Қобыз [Мәтін] : өлеңдер /  С. Тұрғынбеков. – Алматы : 

Жазушы, 1974. – Б. 71. 

 

         

  

 

 

 

                     

 

 

 

 



     

 

       Мерзімді басылымдардағы жарияланымдары: 

 
16.  Тұрғынбекұлы, Серік. Серікбайға сыр [Мәтін] : (75-ке толғанда – жыр-                                                              

шашу) : [ақын С. Оспановқа] / Серік Тұрғынбекұлы // Қостанай таңы. – 

2020. – 1 сәуір. – Б. 4. 

17.  Тұрғынбекұлы, Серік. Аспандағы Ай жалғыз – Абай жалғыз [Мәтін] :  

[ақын А. Құнанбаевтың 175 жылдығына : өлеңдер] / Серік Тұрғынбекұлы 

// Қостанай таңы. – 2020. – 4 қыркүйек. – Б. 8. 

18.  Тұрғынбеков, Серік. Тектінің тұяғы [Мәтін] : [ауыл шаруашылығы           

қызметкері Серікбай Бірімжанұлы Тапаев] / Серік Тұрғынбеков // 

Қостанай таңы. – 2018. – 9 ақпан. – Б. 6. 

19.  Тұрғынбеков, Серік. Ақкісі – менің ауылым [Мәтін] : [ән нотамен 

берілген] : (Аудан тойына – ән-шашу) / әні : Қалибек Деріпсалдиндікі ; 

сөзі Серік Тұрғынбекұлынікі // Аманкелді арайы. – 2018. – 14–21 

қыркүйек. – Б. 12. 

20.  Тұрғынбеков, Серік. Қайран ағам! [Мәтін] : [өлең] / С. Тұрғынбеков //       

Қостанай таңы. – 2018. – 3 қазан. – Б. 8. 

21.  Тұрғынбекұлы, Серік. Жаңа әліпби – заман талабы [Мәтін] : [латын 

әліпбиіне көшу туралы] / Серік Тұрғынбекұлы // Қостанай таңы. – 2017. – 

12 қыркүйек. – Б. 2. 

22.  Тұрғынбекұлы, Серік. Кейкі батыр [Мәтін] : (Тарихи дастан) / Серік 

Тұрғынбекұлы // Аманкелді арайы. – 2017. – 15 қыркүйек. – Б. 4–5 ; 22 

қыркүйек. – Б. 4–5 ; 29 қыркүйек. – Б. 4. 

23.  Тұрғынбекұлы, Серік. Шақшақ Жәнібек және оның ұрпақтары [Мәтін] :  

[тарихи эссе] / Серік Тұрғынбекұлы // Қостанай таңы. – 2017. – 13 

қыркүйек. – Б. 8–9. 

24.  Тұрғынбеков, Серік. Осы өлең кімге керек? [Мәтін] : [өлең] / Серік    

Тұрғынбеков // Қостанай таңы. – («Қостанай ақшамы» танымдық-

тағылымдық, көңілашар қосымшасы). – 2016. – 22 шілде. – Б. 12. 

25.  Тұрғынбекұлы, Серік. Тұрушы ең бір шың боп [Мәтін] : [өлең] / Серік   

Тұрғынбекұлы // Ана тілі. – 2015. – 10–16 қыркүйек. – Б. 8. 

 

 

 

 

 

 



 

 

26.  Шақшақ Жәнібек туралы толғау [Мәтін] : (Қостанайдағы  ескерткішінің 

ашылуына орай) / Серік Тұрғынбеков // Қостанай таңы. – 2017. – 13 

қыркүйек. – Б. 9. 

27.  Тұрғынбекұлы, Серік. Іні рухымен сырласу [Мәтін] : [өлең : дәрігер 

Амантай Мұқатовқа арналған] / Серік Тұрғынбекұлы // Арқалық хабары. 

– 2015. – 17 сәуір. – Б. 4. 

28.  Тұрғынбекұлы, Серік. Қайран, жеңешем [Мәтін] : [әңгіме] / Серік 

Тұрғынбекұлы // Қостанай таңы. – 2015. – 15 мамыр. – Б. 8. 

29.  Тұрғынбекұлы, Серік. Аға рухына тағзым [Мәтін] : (жыр-толғау) / Серік 

Тұрғынбекұлы // Қостанай таңы. – 2014. – 7 қаңтар. – Б. 6. 

30.  Тұрғынбекұлы, Серік. Серіні сағыну [Мәтін] : [жазушы Сәкен Жүнісов            

туралы] / Серік Тұрғынбекұлы // Жас Алаш. – 2014. – 17 шілде. – Б. 5. 

31.  Тұрғынбекұлы, Серік. Алаштың арыстарын ар тұтқан [Мәтін] : [өлең] /           

Серік Тұрғынбекұлы // Қазақ. – 2014. – 19 желтоқсан. – Б. 8. 

32.  Тұрғынбекұлы, Серік. Астана – дастан [Мәтін] : [өлеңдер] / Серік               

Тұрғынбекұлы // Ана тілі. – 2013. – 4 шілде. – Б. 6–7. 

33.  Тұрғынбекұлы, Серік. Ахмет – Іңкар [Мәтін] : (лирикалық дастаннан                          

үзінді) / Серік Тұрғынбекұлы // Қостанай таңы. – 2013. – 9 қаңтар. – Б. 9 ;    

          Замандас құрдастары, інілерінен ізгі тілек 

 

«...Өлең де ақынның перзенті. Сондықтан да 

болса керек, ағыл-тегіл ақтарыла сөйлейтін 

Серіктің жырлары да арнасынан асып-тасып 

ағып жататын ақ бұлақтай құйылып, ақ көңілі 

мен ақ ниетіндей жаныңды баурап алады. 

Ойлы, ойнақы, астарлы, айшықты, бейнелі, 

бедерлі. 

   ...Серік қысқа лирикалық өлеңдердің ғана 

емес, эпикалық шығармалардың да шебері. 

«Нан туралы баллада», «Барлыхан», «Бұлақ», «Сырбайдың даусы» 

балладалары мен «Мандат», «Махамбет және Жәңгір хан» поэмалары, 

«Кейкі батыр» тарихи дастандары соның айғағы». 

                                                                                            Серікбай Оспанов, 

                                                          ақын, Халықаралық Жамбыл атындағы                     

                                                                                      сыйлықтың лауреаты. 

 

  

«...Серік Тұрғынбековтың өлеңінде – өзіндік 

мінез, өзінде – ақындық мінез мол. Өмірде де, 

өлеңде де бастаған ісі бітпей, жан жомарттығы 

мен жүрек мейірімі толастамай, ойын ірікпей, 

сөзін бүкпей, ағынан жарыла білетін бұл ақында 

шынайылық мол. Ол көбінесе, көңіл-күй сезімнің 

ақыны». 

                                                                                                 

 

                                                                                     Күләш Ахметова,  

                                         ақын,  ҚР мемлекеттік сыйлығының лауреаты. 

 



 

 

«... Серік өлеңдері өзіне тән қарапайым көрінеді, форма 

жағынан да бір өңкейлеу, көз тарта бермейді. Бірақ Серіктің 

салмақ салатын жері – мәселенің түбі, ойдың терең қазығы. 

Жайша да мәлім жайттар кенет өлең аяғында тұтқиылдан 

биік шешім қабылдап кетеді. Жай ұстасып жүріп-жүріп, бірақ 

шалатын балуандар сияқты. Оның бұл бағытынан 

арылмағанын қалар едім». 

                                                                                             Ғафу Қайырбеков, 

                                                                  Қазақстанның Халық жазушысы.     

                                               

 

                                       

«...Бүгінде Елордада тұратын Серік Тұрғынбекұлын 

қалың оқырман қауым, «Астананың бас ақыны» деп 

санайды. Оған Серіктің жасы да, шашы да, шашасына 

шаң жұқырмайтын тұлпарлығы да, қияға самғайтын 

сұңқарлығы да толық дәлел 

 ... Ақын сезімнің алдамайтындығын, ақынның ұшқыр 

қиялы ұшқары сөз емес, ұлттың қамын күйттейтін киелі 

ұғым екенін бағамдауға болады. Серіктің өзі таңдаған 

осы бір қиын да күрделі жолына ақын ағасы ретінде   

әрдайым сәттілік тілеймін». 

Сәбит Досанов, 

жазушы, ҚР Мемлекеттік сыйлығының және 

«Түркі әлеміне сіңірген еңбегі үшін»  

Халықаралық сыйлықтың лауреаты. 

 

 

 



«...Дастан қазақ топырағында қалыптасып, қабырға 

қатайтқан оқиғалы поэмалардың үлгісінде жазылған. 

Жат жұрттың рухани үрдісіне еліктеуі де, 

солықтауы да жоқ. Сөйте отырып, бес ғасырлық 

мектебі бар қазақ поэзиясының поэтикалық мол 

ғибратын ақын Серік пайдаланып отырады. Бүтін 

буынмен төрт тағандап қат-қатымен түсіп отыратын 

жыр шумақтары сұлу суретімен, сыршыл сезімімен, 

сындарлы ойымен оқырман жүрегін тербейді. 

Тербей отырып тебірентеді. Тебіренте отырып кеше 

мен бүгін және болашақ туралы толғантады. 

Шынайы өнердің шапағаты осында болмақ». 

                                                                         («Кейкі батыр» дастанына пікір) 

                                                                                             Ақселеу Сейдімбеков, 

                                                                Филология ғылымдарының докторы,    

                                                               профессор, жазушы, ҚР Мемлекеттік  

                                                                                       сыйлығының лауреаты. 

            

 

 

 

 

 

 

 

 

 

 

            

 



Серік Тұрғынбековке арналған жыр жолдары 

Серік Тұрғынбеков 

Не айтатынын білдірмей, 

Езуін егеп тыныстап, 

Амандасып та үлгірмей, 

Қарыңнан алар бір ұстап. 

Туғалы жақын өнерге, 

Жұлқына сөйлеп, жұлынған. 

Риза болса ол елге, 

Өз санын өзі бір ұрған. 

Өзіне өзі дем беріп, 

Екі көзін де тарс жұмып, 

Әуенге балқып, тербеліп, 

Ән салса, кетер тас жібіп. 

Ұнатса іні-ағасын, 

Мінезін кетер малданып. 

Сырбай ма деп те қаласың, 

Ғафу ма деп те таң қалып. 

Жақсылыққа ұқсап қап, 

Ерекеге де еліккен. 

Бидалбекке ұқсап құшақтап, 

Кеңшілік болып желіккен... 

                                                                      Серікбай Оспанұлы, 

                                                                                                ақын 

 



Серіаға-ау, мәлім күллі сырың маған, 

Қырық жұт келсе-дағы қырылмаған... 

Торғайың – 

Қазақта бір киелі ел ғой, 

«Алаш» деп, 

Әлі күнге шырылдаған! 

Бұл дала, 

Құдайым-ау, 

Қандай дала, 

Қарасаң, 

Қара жерде нардай дара. 

Қай құста қандай ғажап – 

Қасиет бар, 

Қазаққа адал болған Торғай ғана!.. 

                                                                                    Серік Ақсұңқарұлы, 

                  ақын, Халықаралық «Алаш» сыйлығының лауреаты,                                                                                                

Қазақстанның еңбек сіңірген мәдениет қайраткері. 

 

****** 

Асқаның – алты қырқа, Серік ақын, 

Аяғың жеткен жердің бәрі жақын. 

Қамшының сегіз таспа өріміндей, 

Өлеңмен бірге өрілген сенің атың! 

Өлеңсіз өмір бар деп сезінбейсің, 

Сезімнің мөлдіреген өзіндейсін. 

Кешегі Кеңшіліктің сыңарындай, 



Сырбай мен Ғафулардың көзіндейсің. 

...Сондықтан тыным алмай толғанасың, 

Күн сайын қаламыңды қолға аласың. 

Қияға қиырдағы көзің салып, 

Қырандай қанатыңды қомданасың. 

Ұланы байтақ елдің байтақ ақын, 

Кезің бұл айтарыңды айта алатын. 

Тулаған тіршіліктің айдынында, 

Жөнің жоқ жел қайықтай шайқалатын. 

                                                                                        Несіпбек Айтұлы, 

                ақын, Халықаралық Жамбыл атындағы 

             сыйлықтың лауреаты. 

 Осы теңеу о бастан 

Көкейімнен кетпей жүр. 

Жалғасқандай жер-аспан, 

Ағыл-тегіл неткен жыр! 

Жетпісінші көктем бұл, 

Жетпіс рет су ақты. 

Жүйткіп аққан неткен жыр, 

Неткен өлең шуақты! 

...Асқарларға ұмтылдық, 

Көңіл қорқақ, қол батыр... 

Арқа бүгін ұл туып, 

  Арқа-жарқа боп жатыр!                                                               

                                                                                                            Әбіжан Әбілтай 

                                                                                                         ақын  



Серік Тұрғынбекұлының еңбектері 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                       
 
 

 

 
 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

 

 



 

 

 

 

 

 

 

 

 

 

 

 

 

                                    

 

 

 

 

 

 

                              ақын Серік Тұрғынбекұлы  жары Жаннамен  

                                  Торғай тағы да топ жарды 

 
    Қуан Торғай, сүйінші Торғай! 

Тағы да бір ұлың – шашасына шаң жұқпайтын дүлдүл ақын, тілмәр жақ 

жерлесіміз Серік Тұрғынбекұлы «жүзден-жүйрік» озатын 

додалы тартысқа түсіп, Халықаралық «Алаш» әдеби 

сыйлығын жеңіп алды. 

     «Айды аспаннан шығарды» деген осы, ағайын. Ақкөңіл 

де ақжарқын болмысымен, табиғи адами ізгі қасиетімен 

көпке сыйлы, көкірегі ашық, көңілі тұнық Секең соңғы 

жылдары шығармашылық шабыттың асқаралы биігінде 

келеді. Бірінен соң бірі «өмірге» келген «Өліара» өлеңдер 

жинағы, «Кейкі батыр» тарихи дастаны көптен бері ел 

арасында мақталып, құйма құлақтардың жадында 

жатталып жүр еді. Соңғы елге келген бір сапарында: «Секе, 

мықты-мықты дүниеңізді өреге неге ұсынбайсыз», – деген 

базынамызға: «Әр 

 нәрсе уақытымен, сабырлы сәтімен», – деп бір қойға-тын. 

Сол сәт сағаты туған-ақ екен және анау-мынау емес, 

Халықаралық «Алаш» әдеби сыйлығына туған екен. Секең 

бұл сыйлыққа бәрімізге танымал «Кейкі батыр» тарихи дастанын ұсыныпты. 

       «Елім, жерім, қалың ел қазағым» деп, қолы қазақтың жауының жағасында 

кеткен, адамзаттың арланы һәм батыры Кейкі бабамыз түн ұйқысын төрт бөліп 

– өзін жаңғыртып қазақ елінің көгіне көтерген туған жерінің түлегіне деген 

ризашылық сезіммен, жарықтық, жатқан жерінде бір аунап түскен-ақ шығар. 

Ең бастысы, Секеңнің тума таланты, айбаты мен асқақ ойы, сөз маржаны қиын 

жанр жыраулық, таңды-таңға ұрып тыңдалатын хиссалық негіздегі осы 

дастанға телегей теңіз болып құйылғаны да шындық. Бір сөзбен айтқанда, 

Халықаралық мәртебедегі «Алаш» әдеби сыйлығы өз орнын қапысыз тауып, 

өрелі шыңға көтерілді. Сыйлықтың өзі де, оның иесі де бір-біріне тең, 

төрттаған. 

         Қадірлі, Секе, сізге мықты денсаулық, озбайтын бақ, тозбайтын бақыт, 

шалқар шабыт тілейміз. 

        Сыйлық көп болсын! 

        Біз сізді әрқашан күтеміз. 

                           

                                                   

                                                                                                Ахметхан Байжан 

 

 

                                     



 
 

                                       

                 Ақынның абыройлы атағы 
 
      Қазақтың көрнекті ақыны, «Алаш» Халықаралық сыйлығының иегері, 

Астана қаласындағы саяси қуғын-сүргін құрбандарына арналған «Алжир» 

мемориалдық мұражайының қызметкері Серік Тұрғынбекұлына Қазақстан 

Республикасы Президентінің Жарлығымен «Қазақстанның еңбек сіңірген 

қайраткері» құрметті атағы берілді. 

     Біз киелі Торғайдың Ақшығанақ ауылында туып, қазақтың ақжал ақыны 

атанған жерлесімізді, газетіміздің ұзақ жылдар бойғы белсенді авторы Секеңді 

осынау абыройлы атағымен құттықтап, жаңа шығармашылық табыстар 

тілейміз.  

                                                

 

«Қостанай таңы» газетінің ұжымы 

                                               Қостанай таңы.  – 2010. – 21 желтоқсан. – Б. 2.  

 

 

 

 

 



 

 

 

 

 

 

 

 

 

 

 
                

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
                         Бала күнгі ақын досы Серікбай Оспановпен 

 

 

 



 

 

 

 

 

 

 

 

 

 

 

 

 

 

 

 

 

 

 

 

 
                      Академик Серік Қирабаев және Серік Тұрғынбекұлы 

 

 

 

 

 

 

 

 

 

 

 

 

 

 

 

 

 

                      
                  Серік Тұрғынбекұлы қаламгер әріптестерімен 

                                                          1974 жыл 

 

                                   

 



 

 

 

 
                                      

ақын Серік Тұрғынбекұлы Қостанайдағы Ұды Даланың ұлы тұлғасы      

              Шақшақ Жәнібек ескерткішінің ашылу салтанатында 

 

 

 

                                   

 

 

 

 

 

 

 

 

 

 

 

 

 

                                     

 

 



                                   

Ақын жырлары 

 

 
Өзгерді... 

 

Өзгерді... 

Бәрі өзгерді... 

Өзгергенін көз көрді. 

Сұрапыл дауыл болардай 

Сұмдықты жаным сезген-ді. 

Өзгерді бәрі, 

Өзгерді... 

Өлшедік талай безбенді. 

Отына күйіп шындықтың, 

Шырқырап жаным төзген-ді. 

Бәрі де, 

Бәрі өзгерді. 

(Өзгерер, сірә, кез келді!..) 

Қадірін білмей алтынның, 

Зар болып қалдым жезге енді. 

Елімнің хаты өзгерді, 

Жерімнің аты өзгерді. 

Амандық-саулығым өзгерді, 

Жамандық-жаулығым өзгерді. 

Аспанның түсі өзгерді, 

Жастардың ісі өзгерді. 

Тұздың дәмі өзгерді, 

Қыздың сәні өзгерді. 

Өзгермей неміз қалды? 

Бәрі... бәрі өзгерді. 

Тек қана өзгермеген, 

Бір құдай бар – 

Оны да көз көрмеген! 

 

***** 

                                           
                                           Айрылдым... 

 

Айрылдым мен... 

Бәрінен де айрылдым! 

                      Қалтылдаймын қайығында қайғымның. 

            Заманында тыпа-тыныш Елімнің, 

           Аманында аспандағы Ай, Күннің. 



 

Қара жердің құнарынан айрылдым, 

Дала белдің мұнарынан айрылдым. 

Аңсап ұшып аққу қонған, қаз қонған 

Айдын көлдің құрағынан айрылдым. 

 

Айрылдым мен... 

Айрылдым мен бәрінен, 

Ешкім мені емдей алмас дәрімен. 

Жас баладан данышпандық күтпедім, 

Ақыл сұрап көрген жоқпын кәріден. 

 

Сұңқар едім – қанатымнан қайрылдым, 

Тұлпар едім – тұяғымнан айрылдым. 

Түн ішінде кісінеген құлындай 

Айрылып қап үйірінен айғырдың! 

 

Айрылдым мен. 

Айрылдым мен, айрылдым!.. 

 

Қыс көріністері 

 
Қара жаңбыр аяғы қарға айналып, 
Қара жердің төсіне шор байланып. 

Бауырымен жер сызып, 

Баяу ғана – 

Қалың бұлттың салмағы қорғайланып. 

 

Бірте-бірте түйіліп күн қабағы, 

Мына маңай мазасыз мұңданады. 

Қарайламай қарасын батырды күн, 

Дала сірә, айтқанын тыңдамады. 

                                    

                                       Қысқы аяздай кеудемді қарып бір мұң, 

Төсегіме мен дағы барып тындым. 

Қапа болып қалады 

Дәл осылай – 

 Қасиетін білмеген жарық күннің! 

***** 

 

Аяз сорып жер төсін 

       Сұрланып тұр ерке аспан 

                       Қымтана алмай көрпесін, 

                Қитығады желтоқсан. 



 

Көкте тұрған мекендеп, 

Күн көзінде уайым бар. 

«Қалай болар екем!», – деп 

Қалтырайды қайыңдар. 

 

Бойындағы күш тасып, 

Дала қауырт қозғалар. 

Қатты болса қыс басы, 

Қайтымы да тез болар. 

 

 

****** 

Қар жауды да, 

Қыс болды бір-ақ күнде. 

Жаз дегеніңжоғалды жырақ мүлде. 

Көктемнің де төбесін көрсетпеді, 

Ғашық едім әуелден бұлақ, гүлге. 

 

Табиғат та секілді қыз мінезі, 

Мезі қылмай мезгілдің ізгі кезі... 

Көзден бұлбұл ұшады, 

Енді бүгін – 

Кеше ғана жайнаған күздің өзі 

 

****** 

Беу табиғат! 

Бермейсің пендеге ерік. 

Бар болғанмен сенде күш, сенде көрік. 

Қысың, 

Күзің, 

Көктемің, 

Жазыңменен – 

Дүние өтіп барады дөңгеленіп! 

 

 

 ****** 

Арман-дүние 

 

Басқадан менің мұңым басымырақ, 

Басқадан менің жырым асылырақ. 

                                        Естіртіп өз үнімді кетсем деймін 

                              Халқымның ойдан-қырдан басын құрап. 

 

 



Басқадан менің жүгім ауырырақ, 

Көңілдің шыңы шөгіп, тауы құлап. 

Бәрінде жөндестірем деп жүргенде 

Тірліктің таусылмады-ау дауы бірақ... 

 

Жиям деп жүрсем бәрін Жыр отауға, 

Тартады бірі – тасқа, бірі – тауға. 

Халқымның мұз боп қатқан шер-шеменін 

Жарасам жалғыз сөзбен жылытуға. 

 

Кезінде бүкіл адам басын қосқан, 

Сөзімді ашық айтсам жасырмастан. 

Солардың сырын жазған, мұңын жазған 

Артымда қалса шіркін, асыл Дастан. 

 

Дастархан дәм татырып адал астан 

Көріссе құшақтасып – амандасқан. 

Бар Әлем сиып кетсе Біздің Үйге 

Бақыт бар демес едім одан асқан! 

 

****** 

 

Ұялаған кеудемнің түбінде мұң, 

Қорықпаймын келсе де бүгін өлім. 

Шүберекке түйіп ап қу жанымды, 

Шындық үшін шырқырап жүгіремін. 

 

Күнкөрістің көлеңке қалқасында, 

Білгенімді айта алмай бұғып едім. 

Көргенсіздің көгенсіз қылығына 

Көз жасымды көрсетпей сығып едім. 

 

                 Шынысында шарабы шайқалғанда, 

                     Атылмаған бұрқ етіп тығын едім. 

                       Айта алмаған ашынып сөзім болса, 

                     Аш күзендей бүрісіп бүгілемін... 

                                       

          ****** 

Айықтырмай тұманын 

    Не боп кетті мына күн?! 

Көбейгендей келеңсіз 

                                                  Көңілдегі күмәнім. 

 

 

 



Көк аспанның шекпені 

    Түспей қойды беу, неге?! 

                                                 Бұлттың бәрі көктегі 

                                                  Кіріп алды кеудеме. 

 

         Мұндай жайды кім күткен 

  Ай адасқан шығар-ақ. 

     Күннің де өзі түндіктен 

Қарамайды сығалап. 

 

   Жаңылысып қалғандай 

     Жаз орнына қыс келіп... 

 Бір ашуы бар жандай 

Тұрды дала тістеніп. 

 

Қарай бердім аспанға, 

Қам көңілім зарығып. 

 ...Күн шуағын шашқанда, 

    Болды бірден бәрі ұмыт! 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

      Кейінгі кездерде ақын Серік Тұрғынбекұлы драмалық шығармаларға ден 

қоя бастады. Мұның алдында Торғай театрында қойылған «Нұрхан» 

шығармасын былай қойғанда, соңғы жылдары Астанадағы Қ. Қуанышбаев 

атындағы музыкалық-драма театрының сахнасынан тұрақты орын алған 

«Мұқағали» спектаклі сөз жоқ, Серік ақынның тағы бір қырын таныта 

түскендей. Оған қоса ақын Серік Тұрғынбекұлының қазақ композиторларының 

әсем әндеріне жазған өлең мәтіндерін қоссақ, ардақты ақынның абыройы 

артып, тұғыры биіктей түсері хақ.  

